
1	 Léigh an sliocht seo a leanas agus líon isteach na bearnaí. Tá na 
focail ar fáil sa bhosca thíos faoi.

Cruthaigh an cineál ceart staire duit féin!�

Bhí cúpla cás ar na mallaibh sna meáin chumarsáide a chuir i gcuimhne 

dúinn go gcaithfidh an duine óg sa lá atá inniu ann bheith cúramach agus 

(a) _________________ i gcónaí agus é nó í ar líne. In amanna déantar

dearmad go bhfanann gach uile rud a scríobhtar i (b) _________________ 

leictreonach go ciúin sa chúlra go dtí go dtéann duine éigin, fostóir de 

ghnáth, á chuartú.

Don fhostóir nó don (c) _________________  atá ag iarraidh taighde a 

dhéanamh ort, tá sé thar a bheith áisiúil taifead cruinn buan a bheith ar fáil 

acu ar an idirlíon, a (d) _________________ do na mogalraí sóisialta a 

d’úsáid tú thar na blianta.

Mar shampla, ba leor giota tochailte i gcás Mhairi Black, polaiteoir 

Albanach, le (e) _________________ de tvuíteanna leanbaí a aimsiú, 

tvuíteanna a scríobh sí agus í ina (f) _________________ . Sna 

teachtaireachtaí seo molann sí stíl bheatha drabhlásach agus úsáideann 

sí mionnaí móra agus í ag tabhairt amach faoi fhoirne sacair.

Cáineadh Jared O’Mara, polaiteoir Sasanach, chomh maith nuair a léirigh 

a stair idirlín rudaí (g) _________________ a scríobh sé faoi mhná agus 

faoi homaighnéasaigh. Briseadh Josh Rivers, eagarthóir an Gay Times,  

as a phost nuair a tháinig ráitis mhaslacha a scríobh sé faoi Ghiúdaigh 

agus faoi dhaoine faoi (h) _________________ chun solais.

Tá an teachtaireacht measartha simplí, mar sin: bí siosmaideach agus tú 

ag baint úsáide as na mogalraí sóisialta. Ní féidir rudaí a  

(i) _________________ ó do stair. Ná déan seat scáileáin nó ná scríobh

rud ar bith nuair a bhíonn fearg nó brón ort, nó tú faoi thionchar an 

(j) _________________ . Gach aon seans go leanfaidh focail

mhíchúramacha thú ó áit go háit agus ó bhliain go bliain.

ríomhairí óil eagraíocht

hógánaigh uafásacha déagóir

bhailiúchán sraith scriosadh

amaideach bhuíochas stuama

bhfoirm deoch mhíchumas

Marks for AO2 [10]

Léigh an sliocht Dáil na nÓg agus freagair, as Gaeilge, na ceisteanna 
a leanas. (See Insert.)

2	 (a)	 Cé na deiseanna a thugann Dáil na nÓg do dhaoine óga faoi 18 
mbliana d’aois? Luaigh dhá rud.

__________________________________________________________

__________________________________________________________

_______________________________________________________  [2]

(b)	 De réir an ailt, cé na hábhair a bhíonn á bplé ag Dáil na nÓg? Luaigh
trí rud.

__________________________________________________________

__________________________________________________________

__________________________________________________________

_______________________________________________________  [3]

(c)	 Cén áit ar tionóladh an Dáil is déanaí?

__________________________________________________________

__________________________________________________________

_______________________________________________________  [2]

(d) Cén polaiteoir a bhí i láthair ag an ócáid is déanaí?

__________________________________________________________

_______________________________________________________  [1]

(e) Cad é a ról atá ag na comhaltaí óga?

__________________________________________________________

__________________________________________________________

_______________________________________________________  [2]

	 (f)	 Cá fhad a mhaireann Dáil na nÓg?

__________________________________________________________

_______________________________________________________  [1]

	 (g)	 Cé chomh minic is a bhuaileann Comhairle Dháil na nÓg le chéile?

__________________________________________________________

__________________________________________________________

_______________________________________________________  [2]

	 (h)	 Cad é an obair is mó a bhíonn idir lámha ag Comhairle Dháil na nÓg?

__________________________________________________________

__________________________________________________________

_______________________________________________________  [2]

Marks for AO2 [15]

3	 Read the following passage and write a summary, in English, of 
approximately 100 words.

Is téama iontach coitianta é téama na himirce in amhráin agus i litríocht 
na Gaeilge. Caointear na daoine óga a d’imigh thar lear agus nár fhill. 
Caointear na fir a d’oibrigh ar bhóithre Shasana agus Mheiriceá. Caointear 
na páistí a tháinig ar an tsaol i dtíortha coimhthíocha agus nár leag a 
seantuismitheoirí súil orthu riamh. Caointear iad siúd a tharraing clú agus 
cáil ar thíortha eile – peileadóirí maithe, dochtúirí, banaltraí agus uachtaráin 
ina measc.

Bíonn scéalta ag gach glúin faoi na daoine a imíonn ach ní minic a 
chluinimid faoi na daoine a thagann ar ais. Gach bliain tagann na mílte 
duine ar ais go hÉirinn – cuid acu a bhfuil a gcuid airgid saothraithe acu 
agus cuid eile nár éirigh leo a gcuid aislingí a fhíorú sa tír iasachta a 
ndeachaigh siad chuici. Ní insítear a scéalsan mar is dócha nach scéal 
rómánsúil a bheadh ann.

I dtaca leis na daoine a théann ar imirce gach bliain go fóill, téann cuid 
mhór acu go Sasana. Meastar nach maith le daoine imeacht rófhada ón 
bhaile agus iad ag imeacht den chéad uair. Deir an seanfhocal go mbíonn 
“adharca fada ar na ba thar lear” ach is léir go mbíonn na hÉireannaigh ag 
iarraidh súil amháin a choinneáil ar na ba thar lear agus súil eile ar na ba 
sa bhaile ar eagla nach n-éiríonn go maith leo agus go dtig leo 
filleadh abhaile.

Tá scéal le hinsint ag an inimirce fosta in Éirinn sa lá atá inniu ann. Le 
blianta beaga anuas, tá daoine ag teacht go hÉirinn ó gach cearn den 
domhan. Tá tír ilchultúrtha againn anois agus, creid nó ná creid é, bíonn 
daoine iontach sásta teacht a chónaí anseo. Tagann siad ar mhaithe leis 
na poist, leis an tuarastal agus leis an tslí mhaireachtála a bhíonn againn. 
Ní minic a bhíonn muintir na hÉireann buíoch as na rudaí sin.

Ó thaobh imirce de, meastar go bhfuil rudaí ag éirí rud beag níos fearr ach, 
go fóill, imíonn cúig chéad duine a bhfuil scileanna nó céim tríú leibhéal 
acu gach seachtain ón tír bheag seo. Tá ag teip ar ár rialtas rud ar bith 
dearfach a dhéanamh faoi fhadhb na himirce. Is léir go mbeidh an imirce 
ina téama i litríocht na Gaeilge go ceann i bhfad.

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

Foinse: © Examiner

4	 Translate the following passage into Irish. 

At a certain age in a young person’s life, there is a discussion about 
part-time jobs and people always have different opinions on the subject. 

Young people are always looking to earn money to gain a 
little independence.

They also say that a part-time job gives them a little taste of the world of 
work and that it is good experience for the future.

Parents are also very happy when they no longer have to give money to 
their children on a regular basis.

Teachers, however, complain that students spend too much time at their 
part-time job and that they don’t do enough school work.

It doesn’t matter how you look at it, this topic will remain a point of 
discussion for a long time.

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

Insert for use with Question 2.

Dáil na nÓg

Is í Dáil na nÓg Parlaimint Óige Náisiúnta na hÉireann do dhaoine idir 12 agus 18 mbliana d’aois. 
Tugann sí deis do dhaoine óga faoi 18 mbliana d’aois a gcuid smaointe a nochtadh ag leibhéal 
náisiúnta agus oibriú ar son shaol na ndaoine óga in Éirinn.

Tagann smaoineamh Dháil na nÓg ó Straitéis Náisiúnta na Leanaí. Is plean gníomhaíochta 
rialtais é seo chun feabhas a chur ar shaol ógánaigh na tíre atá faoi ocht mbliana déag d’aois.

Trí Dháil na nÓg, tagann ógánaigh le chéile chun cúrsaí atá tábhachtach dóibh a phlé agus 
stocaireacht a dhéanamh ar na cúrsaí sin. Pléitear ábhair éagsúla, mar shampla, oideachas, 
áiseanna spraoi, bulaíocht, dúlagar, daoine óga ag cur lámh ina mbás féin, aclaíocht, 
sábháilteacht ar bhóithre agus sláinte ghnéis.

Tugann príomhimeacht Dháil na nÓg os cionn 200 ógánach le chéile ó gach áit sa tír chun 
cúrsaí atá ag cur imní orthu a phlé. Ag an ócáid is déanaí, a reáchtáladh i dTeach an  
Ard-Mhéara i mBaile Átha Cliath, bhí deis ag na hógánaigh an obair atá ar bun ag an Aire 
Leanaí agus Gnóthaí Óige a cheistiú. Mhol siad athruithe agus chaith siad vóta ar son  
na n-athruithe.

Roghnaíonn gach Comhairle Contae comhaltaí óga. Tugann na comhaltaí seo glór d’ógánaigh 
ag leibhéal pobail. Tá 34 Comhairle na nÓg trasna na tíre agus déanann na comhaltaí 
ionadaíocht ar a n-áit féin. Is imeacht aon lae í Dáil na nÓg, ach déantar ionadaí amháin a 
thoghadh ó gach Comhairle chun dul ar Chomhairle Dháil na nÓg. Tagann an Chomhairle le 
chéile ceithre huaire i rith na bliana chun plé a dhéanamh ar na príomhthorthaí ó na comhaltaí 
maidir leis an dul chun cinn atá déanta sna cúrsaí a d’ardaigh siad.

Má tá spéis agat páirt a ghlacadh i gComhairle na nÓg nó tuilleadh eolais a fháil, téigh 
chuig www.dailnanog.ie.

Foinse: © An Chomhairle um Oideachas Gaeltachta & Gaelscolaíochta

